
VENDIM 
Nr.95, datë 20.2.2004 

 
PËR SHPRONËSIMIN PËR INTERES PUBLIK TË PASURIVE TË PALUAJTSHME, QË 
PREKEN NGA NDËRTIMI I AEROPORTIT TË KUKËSIT DHE I RRUGËVE TË REJA  

TË TIJ 
 
Në mbështetje të nenit 100 të Kushtetutës dhe të neneve 5 pika 1, 20 e 21 të ligjit nr.8561, datë 

22.12.1999 ”Për shpronësimin dhe marrjen në përdorim të përkohshëm të pasurisë pronë private, për 
interes publik”, me propozimin e Ministrit të Transportit dhe të Telekomunikacionit, Këshilli i 
Ministrave 

 
VENDOSI: 

 
1. Shpronësimin për interes publik të pasurive të paluajtshme, që preken nga ndërtimi i 

aeroportit të Kukësit dhe i rrugëve të reja të tij. 
2. Shpronësimi të bëhet në favor të Ministrisë së Transportit dhe të Telekomunikacionit. 
3. Pronarët e pasurive të paluajtshme që shpronësohen, të kompensohen në vlerë të plotë, sipas 

masës përkatëse, që paraqitet në tabelën që i bashkëlidhet këtij vendimi, për sipërfaqen 512 221 m2 
tokë bujqësore, 1821 m2 truall, 771 m2 sipërfaqe objektesh, 617 copë dru frutorë dhe 8 294 936 lekë 
për kulturat bujqësore, vlerësuar në shumën e përgjithshme prej 334 793 976 (treqind e tridhjetë e 
katër milionë e shtatëqind e nëntëdhjetë e tre mijë e nëntëqind e shtatëdhjetë e gjashtë) lekësh. 

4. Vlera e shpenzimeve procedurale të jetë në shumën 2 360 000 (dy milionë e treqind e 
gjashtëdhjetë mijë) lekë. 

5. Vlera e përgjithshme e shpronësimit prej 337 153 976 (treqind e tridhjetë e shtatë milionë e 
njëqind e pesëdhjetë e tre mijë e nëntëqind e shtatëdhjetë e gjashtë) lekësh të përballohet nga buxheti i 
vitit 2004, zëri “Shpronësime”, miratuar për Ministrinë e Transportit dhe të Telekomunikacionit. 

6. Shpronësimi të përfundojë brenda datës 31.3.2004. 
7. Pronarët e listës, që i bashkëlidhet  këtij vendimi, të cilët në kolonën  “Shënime” janë në 

proces regjistrimi apo kanë shënime të tjera, e marrin shpërblimin për shpronësimin, pasi të jenë 
pajisur me dokumentacionin e plotë ligjor nga zyra e regjistrimit të pasurive të paluajtshme. 

Deri në atë çast paratë do të jenë të bllokuara në bankë. 
8. Ndërtimet të përfundojnë brenda muajit dhjetor 2004. 
9. Ngarkohet Ministria e Transportit dhe e Telekomunikacionit për zbatimin e këtij vendimi. 
Ky vendim hyn në fuqi menjëherë dhe botohet në Fletoren Zyrtare. 
 

KRYEMINISTRI 
Fatos Nano 

